
Raghuvansha 17 by Kalidas

ரகு⁴வம்ஶம் ஸர்க:³ 17 காலிதா³ஸக்ரு’தம்

அதிதி²ம் நாம காகுத்ஸ்தா²த்புத்ரம் ப்ராப குமுத்³வதீ ।
பஶ்சிமாத்³யாமிநீயாமாத்ப்ரஸாத³மிவ சேதநா॥ 17-1॥
ஸ பிது: பித்ரு’மாந்வம்ஶம் மாதுஶ்சாநுபமத்³யுதி: ।
அபுநாத்ஸேவிதேவோபௌ⁴ மார்கா³வுத்தரத³க்ஷிணௌ॥ 17-2॥
தமாதௌ³குலவித்³யாநாமர்த²மர்த²விதா³ம் வர: ।
பஶ்சாத்பார்தி²வகந்யாநாம் பாணிமக்³ராஹயத்பிதா॥ 17-3॥
ஜாத்யஸ்தேநாபி⁴ஜாதேந ஶூர: ஶௌர்யவதா குஶ: ।
அமந்யைதகமாத்மாநமநேகம் வஶிநா வஶீ॥ 17-4॥
ஸ குலோசிதமிந்த்³ரஸ்ய ஸாஹாயகமுபேயிவாந் ।
ஜகா⁴ந ஸமரே தை³த்யம் து³ர்ஜயம் தேந சாவதி⁴॥ 17-5॥
தம் ஸ்வஸா நாக³ராஜஸ்ய குமுத³ஸ்ய குமுத்³வதீ ।
அந்வகா³த்குமுதா³நந்த³ம் ஶஶாங்கமிவ கௌமுதீ³॥ 17-6॥
தயோர்தி³வஸ்பதேராஸீதே³க:ஸிம்ஹாஸநார்த⁴பா⁴க் ।
த்³விதீயாபி ஸகீ² ஶச்யா: பாரிஜாதாம்ஶபா⁴கி³நீ॥ 17-7॥
ததா³த்மஸம்ப⁴வம் ராஜ்யே மந்த்ரிவ்ரு’த்³தா: ⁴ ஸமாத³து: ⁴ ।
ஸ்மரந்த: பஶ்சிமாமாஜ்ஞாம் ப⁴ர்து:ஸங்க்³ராமயாயிந:॥ 17-8॥
தே தஸ்ய கல்பயாமாஸுரபி⁴ஷேகாய ஶில்பிபி: ⁴ ।
விமாநம் நவமுத்³வேதி³ சது:ஸ்தம்ப⁴ப்ரதிஷ்டி²தம்॥ 17-9॥
தத்ரைநம் ஹேமகும்பே⁴ஷு ஸம்ப்⁴ரு’தைஸ்தீர்த²வாரிபி: ⁴ ।
உபதஸ்து:² ப்ரக்ரு’தயோ ப⁴த்³ரபீடோ²பவேஶிதம்॥ 17-10॥
நத³த்³பி: ⁴ ஸ்நிக்³த⁴க³ம்பீ⁴ரம் தூர்யைராஹதபுஷ்கரை: ।
அந்வமீயத கல்யாணம் தஸ்யாவிச்சி²ந்நஸந்ததி॥ 17-11॥
தூ³ர்வாயவாங்குரப்லக்ஷத்வக³பி⁴ந்நபுடோத்தராந் ।

ஜ்ஞாதிவ்ரு’த்³தை: ⁴ ப்ரயுக்தாந்ஸ பே⁴ஜே நீராஜநாவிதீ⁴ந்॥ 17-12॥
புரோஹிதபுரோகா³ஸ்தம் ஜிஷ்ணும் ஜைத்ரைரத²ர்வபி: ⁴ ।
உபசக்ரமிரே பூர்வமபி⁴ஷேக்தும் த்³விஜாதய:॥ 17-13॥
தஸ்யௌக⁴மஹதீ மூர்த்⁴நி நிபதந்தீ வ்யரோசத ।
ஸஶப்³த³மபி⁴ஷேகஶ்ரீர்க³ங்கே³வ த்ரிபுரத்³விஷ:॥ 17-14॥
ஸ்தூயமாந:க்ஷணே தஸ்மிந்நலக்ஷ்யத ஸ ப³ந்தி³பி: ⁴ ।
ப்ரவ்ரு’த்³த⁴ இவ பர்ஜந்ய:ஸாரங்கை³ரபி⁴நந்தி³த:॥ 17-15॥
தஸ்ய ஸந்மந்த்ரபூதாபி: ⁴ ஸ்நாநமத்³பி: ⁴ ப்ரதீச்ச²த: ।
வவ்ரு’தே⁴ வைத்³யுதஶ்சாக்³நேர்வ்ரு’ஷ்டிஸேகாதி³வ த்³யுதி:॥ 17-16॥
ஸ தாவத³பி⁴ஷேகாந்தே ஸ்நாதகேப்⁴யோ த³தௌ³ வஸு ।
யாவதைஷாம் ஸமாப்யேரந்யஜ்ஞா: பர்யாப்தத³க்ஷிணா:॥ 17-17॥
தே ப்ரீதமநஸஸ்தஸ்மை யாமாஶிஷமுதை³ரயந் ।
ஸா தஸ்ய கர்மநிர்வ்ரு’த்தைர்தூ³ரம் பஶ்சாத்க்ரு’தா ப²லை:॥ 17-18॥
ப³ந்த⁴ச்சே²த³ம் ஸ ப³த்³தா⁴நாம் வதா⁴ர்ஹாணாமவத்⁴யதாம் ।
து⁴ர்யாணாம் ச து⁴ரோ மோக்ஷமதோ³ஹம் சாதி³ஶத்³க³வாம்॥ 17-19॥
க்ரீடா³பதத்ரிணோப்யஸ்ய பஞ்ஜரஸ்தா:² ஶுகாத³ய: ।
லப்³த⁴மோக்ஷாஸ்ததா³தே³ஶாத்³யதே²ஷ்டக³தயோऽப⁴வந்॥ 17-20॥
தத: கக்ஷ்யாந்தரந்யஸ்தம் க³ஜத³ந்தாஸநம் ஶுசி ।
ஸூத்தரச்ச²த³மத்⁴யாஸ்த நேபத்²யக்³ரஹணாய ஸ:॥ 17-21॥
தம் தூ⁴பாஶ்யாநகேஶாந்தம் தோயநிர்ணிக்தபாணய: ।
ஆகல்பஸாத⁴நைஸ்தைஸ்தைருபஸேது:³ ப்ரஸாத⁴கா:॥ 17-22॥
தேऽஸ்ய முக்தாகு³ணோந்நத்³த⁴ம் மௌலிமந்தர்க³தஸ்ரஜம் ।
ப்ரத்யூபு: பத்³மராகே³ண ப்ரபா⁴மண்ட³லஶோபி⁴நா॥ 17-23॥
சந்த³நேநாங்க³ராக³ம் ச ம்ரு’க³நாபி⁴ஸுக³ந்தி⁴நா ।
ஸமாபய்ய ததஶ்சக்ரு: பத்ரம் விந்யஸ்தரோசநம்॥ 17-24॥
ஆமுக்தாப⁴ரண:ஸ்ரக்³வீ ஹம்ஸசிஹ்நது³கூலவாந் ।
ஆஸீத³திஶயப்ரேக்ஷ்ய:ஸ ராஜ்யஶ்ரீவதூ⁴வர:॥ 17-25॥

நேபத்²யத³ர்ஶிநஶ்சா²யா தஸ்யாத³ர்ஶே ஹிரண்மயே ।
விரராஜோதி³தே ஸூர்யே மரௌ கல்பதரோரிவ॥ 17-26॥
ஸ ராஜககுத³வ்யக்³ரபாணிபி: ⁴ பார்ஶ்வவர்திபி:⁴ ।
யயாவுதீ³ரிதாலோக:ஸுத⁴ர்மாநவமாம் ஸபா⁴ம்॥ 17-27॥
விதாநஸஹிதம் தத்ர பே⁴ஜே பைத்ரு’கமாஸநம் ।
சூடா³மணிபி⁴ருத்³த்⁴ரு’ஷ்டம் பாத³பீட²ம் மஹீக்ஷிதாம்॥ 17-28॥
ஶுஶுபே⁴ தேந சாக்ராந்தம் மங்க³ளாயதநம் மஹத் ।
ஶ்ரீவத்ஸலக்ஷணம் வக்ஷ: கௌஸ்துபே⁴நேவ கைஶவம்॥ 17-29॥
ப³பௌ⁴ பூ⁴ய:குமாரத்வாதா³தி⁴ராஜ்யமவாப்ய ஸ: ।
ரேகா²பா⁴வாது³பாரூட: ⁴ ஸாமக்³ர்யமிவ சந்த்³ரமா:॥ 17-30॥
ப்ரஸந்நமுக²ராக³ம் தம் ஸ்மிதபூர்வாபி⁴பா⁴ஷிணம் ।
மூர்திமந்தமமந்யந்த விஶ்வாஸமநுஜீவிந:॥ 17-31॥
ஸ புரம் புரஹூதஶ்ரீ: கல்பத்³ருமநிப⁴த்⁴வஜாம் ।
க்ரமமாணஶ்சகார த்³யாம் நாகே³நைராவதௌஜஸா॥ 17-32॥
தஸ்யைகஸ்யோச்ச்²ரிதம் ச²த்ரம் மூர்த்⁴நி தேநாமலத்விஷா ।
பூர்வராஜவியோகௌ³ஷ்ம்யம் க்ரு’த்ஸ்நஸ்ய ஜக³தோ ஹ்ரு’தம்॥ 17-33॥
தூ⁴மாத³க்³நே: ஶிகா:² பஶ்சாது³த³யாத³ம்ஶவோ ரவே: ।
ஸோऽதீத்ய தேஜஸாம் வ்ரு’த்திம் ஸமமேவோத்தி²தோ கு³ணை:॥ 17-34॥
தம் ப்ரீதிவிஶதை³ர்நேத்ரைரந்வயு: பௌரயோஷித: ।
ஶரத்ப்ரஸந்நைர்ஜ்யோதிர்பி⁴ர்விபா⁴வர்ய இவ த்⁴ருவம்॥ 17-35॥
அயோத்⁴யாதே³வதாஶ்சைநம் ப்ரஶஸ்தாயதநார்சிதா: ।
அநுத³த்⁴யுரநுத்⁴யேயம் ஸாம்நித்⁴யை: ப்ரதிமாக³தை:॥ 17-36॥
யாவந்நாஶ்யாயதே வேதி³ரபி⁴ஷேகஜலாப்லுதா ।
தாவதே³வாஸ்ய வேலாந்தம் ப்ரதாப: ப்ராப து:³ஸஹ:॥ 17-37॥
வஸிஷ்ட²ஸ்ய கு³ரோர்மந்த்ரா:ஸாயகாஸ்தஸ்ய த⁴ந்விந: ।
கிம் தத்ஸாத்⁴யம் யது³ப⁴யே ஸாத⁴யேயுர்ந ஸங்க³தா:॥ 17-38॥
ஸ த⁴ர்மஸ்த²ஸக:² ஶஶ்வத³ர்தி²ப்ரத்யர்தி²நாம் ஸ்வயம் ।
த³த³ர்ஶ ஸம்ஶயச்சே²த்³யாந்வ்யவஹாராநதந்த்³ரித:॥ 17-39॥

தத: பரமபி⁴வ்யக்தஸௌமநஸ்யநிவேதி³தை: ।
யுயோஜ பாகாபி⁴முகை²ர்ப்⁴ரு’த்யாந்விஜ்ஞாபநாப²லை:॥ 17-40॥
ப்ரஜாஸ்தத்³கு³ருணா நத்³யோ நப⁴ஸேவ விவர்தி⁴தா: ।
தஸ்மிம்ஸ்து பூ⁴யஸீம் வ்ரு’த்³தி⁴ம் நப⁴ஸ்யே தா இவாயயு:॥ 17-41॥
யது³வாச ந தந்மித்²யா யத்³த³தௌ³ ந ஜஹார தத் ।
ஸோऽபூ⁴த்³ப⁴க்³நவ்ரத: ஶத்ரூநுத்³த்⁴ரு’த்ய ப்ரதிரோபயந்॥ 17-42॥
வயோரூபவிபூ⁴தீநாமேகைகம் மத³காரணம் ।
தாநி தஸ்மிந்ஸமஸ்தாநி ந தஸ்யோத்ஸிசிஷே மந:॥ 17-43॥
இத்த²ம் ஜநிதராகா³ஸு ப்ரக்ரு’திஷ்வநுவாஸரம் ।
அக்ஷோப்⁴ய:ஸ நவோऽப்யாஸீத்³த்³ரு’ட⁴மூல இவ த்³ரும:॥ 17-44॥
அநித்யா: ஶத்ரவோ பா³ஹ்யா விப்ரக்ரு’ஷ்டாஶ்ச தே யத: ।
அத: ஸோऽப்⁴யந்தராந்நித்யாஞ்ஷட்பூர்வமஜயத்³ரிபூந்॥ 17-45॥
ப்ரஸாதா³பி⁴முகே² தஸ்மிம்ஶ்சபலாபி ஸ்வபா⁴வத: ।
நிகஷே ஹேமரேகே²வ ஶ்ரீராஸீத³நபாயிநீ॥ 17-46॥
காதர்யம் கேவலா நீதி: ஶௌர்யம் ஶ்வாபத³சேஷ்டிதம் ।
அத:ஸித்³தி⁴ம் ஸமேதாப்⁴யாமுபா⁴ப்⁴யாமந்வியேஷ ஸ:॥ 17-47॥
ந தஸ்ய மண்ட³லே ராஜ்ஞோ ந்யஸ்தப்ரணிதி⁴தீ³தி⁴தே: ।
அத்³ரு’ஷ்டமப⁴வத்கிஞ்சித்³வ்யப்⁴ரஸ்யேவ விவஸ்வத:॥ 17-48॥
ராத்ரிந்தி³வவிபா⁴கே³ஷு யதா³தி³ஷ்டம் மஹீக்ஷிதாம் ।
தத்ஸிஷேவே நியோகே³ந ஸ விகல்பபராங்முக:²॥ 17-49॥
மந்த்ர: ப்ரதிதி³நம் தஸ்ய ப³பூ⁴வ ஸஹ மந்த்ரிபி: ⁴ ।
ஸ ஜாது ஸேவ்யமாநோऽபி கு³ப்தத்³வாரோ ந ஸூச்யதே॥ 17-50॥
பரேஷு ஸ்வேஷு ச க்ஷிப்தைரவிஜ்ஞாதபரஸ்பரை: ।
ஸோऽபஸர்பைர்ஜஜாகா³ர யதா²காலம் ஸ்வபந்நபி॥ 17-51॥
து³ர்கா³ணி து³ர்க்³ரஹாண்யாஸம்ஸ்தஸ்ய ரோத்³து⁴ரபி த்³விஷாம் ।
ந ஹி ஸிம்ஹோ க³ஜாஸ்கந்தீ³ ப⁴யாத்³கி³ரிகு³ஹாஶய:॥ 17-52॥
ப⁴வ்யமுக்²யா:ஸமாரம்பா: ⁴ ப்ரத்யவேக்ஷ்யாநிரத்யயா: ।

4 sanskritdocuments.org



ரகு⁴வம்ஶம் ஸர்க:³ 17 காலிதா³ஸக்ரு’தம்

க³ர்ப⁴ஶலிஸத⁴ர்மாணஸ்தஸ்ய கூ³ட⁴ம் விபேசிரே॥ 17-53॥
அபதே²ந ப்ரவவ்ரு’தே ந ஜாதூபசிதோऽபி ஸ: ।
வ்ரு’த்³தௌ⁴ நதீ³முகே²நைவ ப்ரஸ்தா²நம் லவணாம்ப⁴ஸ:॥ 17-54॥
காமம் ப்ரக்ரு’திவைராக்³யம் ஸத்³ய: ஶமயிதும் க்ஷம: ।
யஸ்ய கார்ய: ப்ரதீகார:ஸ தந்நைவோத³பாத³யத்॥ 17-55॥
ஶக்யேஷ்வேவாப⁴வத்³யாத்ரா தஸ்ய ஶக்திமத:ஸத: ।
ஸமீரணஸஹாயோऽபி நாம்ப:⁴ப்ரார்தீ² த³வாநல:॥ 17-56॥
ந த⁴ர்மமர்த²காமாப்⁴யாம் ப³பா³தே⁴ ந ச தேந தௌ ।
நார்த²ம் காமேந காமம் வ ஸோऽர்தே²ந ஸத்³ரு’ஶஸ்த்ரிஷு॥ 17-57॥
ஹீநாந்யந்ரு’பகர்த்ரூ’ணி ப்ரவ்ரு’த்³தா⁴நி விகுர்வதே ।
தேந மத்⁴யமஶக்தீநி மித்ராணி ஸ்தா²பிதாந்யத:॥ 17-58॥
பராத்மநோ: பரிச்சி²த்³ய ஶக்த்யாதீ³நாம் ப³லாப³லம் ।
யயாவேபி⁴ர்ப³லிஷ்ட²ஶ்சேத்பரஸ்மாதா³ஸ்த ஸோऽந்யதா²॥ 17-59॥
கோஶேநாஶ்ரயணீயத்வமிதி தஸ்யார்த²ஸங்க்³ரஹ: ।
அம்பு³க³ர்போ⁴ ஹி ஜீமூதஶ்சாதகைரபி⁴நந்த்³யதே॥ 17-60॥
பரகர்மாபஹ: ஸோऽபூ⁴து³த்³யுத:ஸ்வேஷு கர்மஸு ।
ஆவ்ரு’ணோதா³த்மநோ ரந்த்⁴ரம் ரந்த்⁴ரேஷு ப்ரஹரந்ரிபூந்॥ 17-61॥
பித்ரா ஸம்வர்தி⁴தோ நித்யம் க்ரு’தாஸ்த்ர:ஸாம்பராயிக: ।
தஸ்ய த³ண்ட³வதோ த³ண்ட:³ஸ்வதே³ஹாந்ந வ்யஶிஷ்யத॥ 17-62॥
ஸர்பஸ்யேவ ஶிரோரத்நம் நாஸ்ய ஶக்தித்ரயம் பர: ।
ஸ சகர்ஷ பரஸ்மாத்தத³யஸ்காந்த இவாயஸம்॥ 17-63॥
வாபீஷ்விவ ஸ்ரவந்தீஷு வநேஷூபவநேஷ்விவ ।
ஸார்தா:²ஸ்வைரம் ஸ்வகீயேஷு சேருர்வேஶ்மஸ்விவாத்³ரிஷு॥ 17-64॥
தபோ ரக்ஷந்ஸ விக்⁴நேப்⁴யஸ்தஸ்கரேப்⁴யஶ்ச ஸம்பத:³ ।
யதா²ஸ்வமாஶ்ரமைஶ்சக்ரே வர்ணைரபி ஷட³ம்ஶபா⁴க்॥ 17-65॥
க²நிபி: ⁴ ஸுஷுவே ரத்நம் க்ஷேத்ரை:ஸஸ்யம் வநைர்க³ஜாந் ।
தி³தே³ஶ வேதநம் தஸ்மை ரக்ஷாஸத்³ரு’ஶமேவ பூ: ⁴॥ 17-66॥

ஸ கு³ணாநாம் ப³லாநாம் ச ஷண்ணாம் ஷண்முக²விக்ரம: ।
ப³பூ⁴வ விநியோக³ஜ்ஞ:ஸாத⁴நீயேஷு வஸ்துஷு॥ 17-67॥
இதி க்ரமாத்ப்ரயுஞ்ஜாநோ ராஜநீதிம் சதுர்விதா⁴ம் ।
ஆ தீர்தா²த³ப்ரதீகா⁴தம் ஸ தஸ்யா: ப²லமாநஶே॥ 17-68॥
கூடயுத்³த⁴விதி⁴ஜ்ஞேऽபி தஸ்மிந்ஸந்மார்க³யோதி⁴நி ।
பே⁴ஜேऽபி⁴ஸாரிகாவ்ரு’த்திம் ஜயஶ்ரீர்வீரகா³மிநீ॥ 17-69॥
ப்ராய: ப்ரதாபப⁴க்³நத்வாத³ரீணாம் தஸ்ய து³ர்லப: ⁴ ।
ரணோ க³ந்த⁴த்³விபஸ்யேவ க³ந்த⁴பி⁴ந்நாந்யத³ந்திந:॥ 17-70॥
ப்ரவ்ரு’த்³தௌ⁴ ஹ்ரீயதே சந்த்³ர:ஸமுத்³ரோऽபி ததா²வித: ⁴ ।
ஸ து தத்ஸமவ்ரு’த்³தி⁴ஶ்ச ந சாபூ⁴த்தாவிவ க்ஷயீ॥ 17-71॥
ஸந்தஸ்தஸ்யாபி⁴க³மநாத³த்யர்த²ம் மஹத: க்ரு’ஶா: ।
உத³தே⁴ரிவ ஜீமூதா: ப்ராபுர்தா³த்ரு’த்வமர்தி²ந:॥ 17-72॥
ஸ்தூயமாந:ஸ ஜிஹ்ராய ஸ்துத்யமேவ ஸமாசரந் ।
ததா²பி வவ்ரு’தே⁴ தஸ்ய தத்காரித்³வேஷிணோ யஶ:॥ 17-73॥
து³ரிதம் த³ர்ஶநேந க்⁴நம்ஸ்தத்த்வார்தே²ந நுத³ம்ஸ்தம: ।
ப்ரஜா:ஸ்வதந்த்ரயாஞ்சக்ரே ஶஶ்வத்ஸூர்ய இவோதி³த:॥ 17-74॥
இந்தோ³ரக³தய: பத்³மே ஸூர்யஸ்ய குமுதே³ம்ऽஶவ: ।
கு³ணாஸ்தஸ்ய விபக்ஷேऽபி கு³ணிநோ லேபி⁴ரேऽந்தரம்॥ 17-75॥
பராபி⁴ஸந்தா⁴நபரம் யத்³யப்யஸ்ய விசேஷ்டிதம் ।
ஜிகீ³ஷோரஶ்வமேதா⁴ய த⁴ர்ம்யமேவ ப³பூ⁴வ தத்॥ 17-76॥
ஏவமுத்³யந்ப்ரபா⁴வேண ஶாஸ்த்ரநிர்தி³ஷ்டவர்த்மநா ।
வ்ரு’ஷேவ தே³வோ தே³வாநாம் ராஜ்ஞாம் ராஜா ப³பூ⁴வ ஸ:॥ 17-77॥
பஞ்சமம் லோகபாலாநாம் தமூசு:ஸாம்யயோக³த: ।
பூ⁴தாநாம் மஹதாம் ஷஷ்ட²மஷ்டமம் குலபூ⁴ப்⁴ரு’தாம்॥ 17-78॥
தூ³ராபவர்ஜிதச்ச²த்ரைஸ்தஸ்யாஜ்ஞாம் ஶாஸநார்பிதாம் ।
த³து: ⁴ ஶிரோபி⁴ர்பூ⁴பாலா தே³வா: பௌரந்த³ரீமிவ॥ 17-79॥
ரு’த்விஜ:ஸ ததா²நர்ச த³க்ஷிணாபி⁴ர்மஹாக்ரதௌ ।
யதா²ஸாதா⁴ரணீபூ⁴தம் நாமாஸ்ய த⁴நத³ஸ்ய ச॥ 17-80॥

இந்த்³ராத்³வ்ரு’ஷ்டிர்நியமிதக³தோ³த்³ரேகவ்ரு’த்திர்யமோऽபூ⁴-
த்³யாதோ³நாத:² ஶிவஜலபத:² கர்மணே நௌசராணாம் ।
பூர்வாபேக்ஷீ தத³நு வித³தே⁴ கோஷவ்ரு’த்³தி⁴ம் குபே³ர-
ஸ்தஸ்மிந்த³ண்டோ³பநதசரிதம் பே⁴ஜிரே லோகபாலா:॥ 17-81॥
இதி ஶ்ரீரகு⁴வம்ஶே மஹாகாவ்யே கவிஶ்ரீகாலிதா³ஸ-

க்ரு’தாவதிதி²வர்ணநம் நாம ஸப்தத³ஶ:ஸர்க:³॥

